
Angakkup angalanissamut navianartulimmut piareersarluni ujarak 
tagiullugu kaavitittuarpaa. Aatsaallu taarsilersoq unitsippaa 

nunaqarfimmullu uterluni. 

Angakkoq allat nalusaanni qaqqat tunuanni ornittakkaminiippoq, 
ujarallu ammalortoq qaarsumut tagiullugu kaavitittuarpaa. 
Sequnngerpoq erinnersaarlunilu.

Hamm - haa - ajaa   
hamm - haa - ajaa

”Aqipi, maaniippit?” isussuppoq. 
”Maaniippunga!” toornaaranngua akivoq. 
”Nunaqarfimmi inuit perlimoorput, anersaallu 
silarsuaannukartariaqarpugut.” 
”Piareersimavunga, nalunaarfigiinnassavarma!” 
Aqipi oqarpoq. 




